Cofnodion Cyfarfod Blynyddol Cyngor Cymuned Llanedi ar ddydd Mercher 13fed o Fai 2009 yn Neuadd y Pentref Tycroes

Yn bresennol:


Y Cynghorydd Mrs. B. Thomas (Cadeirydd Presennol).


Y Cynghorwyr Mrs. J.L. Downes, D.T. Enoch, R.B. Evans, 

                        W.A. Evans, Mrs. H.M. Funnell, J.L. Griffiths, J.T. Jones, 

                        S.J. Lloyd-Janes, R.C. Roberts, G.B. Thomas. 

                        Mr. O.J. Jones (Clerc).

                        Mr. E.H. Jones (Tirfesurydd).

                        Y Parch. & Mrs. W.G.M. Roberts (Pregethwr Gwahoddedig a’i Wraig)

                        Mr. G. Thomas (Cydweddog y Cadeirydd Presennol).

                        Mrs. G.B. Thomas (Cydweddog y Cadeirydd Newydd).

Ymddiheuriadau: Y Cynghorwyr D.M. Davies, D.M. Evans.  

1.     Anerchiad y Cadeirydd Presennol 

Rhoddodd y Cadeirydd Presennol, y Cynghorydd Mrs. B. Thomas, groeso cynnes i’r holl Aelodau, Swyddogian a Gwestai i Gyfarfod Blynyddol y Cyngor, oedd yn cynnwys Seremoni Cyflwyno’r Cadeirydd Newydd.

Cyn dechrau busnes y noson, mynnodd y Cynghorydd Mrs. Thomas ddweud gair am dristwch holl Aelodau a Swyddogion y Cyngor am farwolaeth diweddar y Cynghorydd T.I. Griffiths yn dilyn tostrwydd fer. Bu’r Cynghorydd Griffiths yn was ffyddlon a phoblogaidd yn y Gymuned a byddai pawb yn gweld eisiau ei bresenoldeb. Dan wahoddiad y Cadeirydd Presennol, cododd bawb ar eu traed am gyfnod o dawelwch, fel arwydd o’u parch at y diweddar Gynghorydd T.I. Griffiths.

Yna, dywedodd y Cadeirydd Presennol ei bod wedi cael y fraint o wasanaethu Cyngor Cymuned Llanedi fel Cadeirydd am drydydd tymor. Roedd y flwyddyn wedi bod yn un gyffrous, gan i garfan mawr o Aelodau newydd ymuno â’r corff a llawer o fenterion newydd gymryd lle. Ystyriai’r flwyddyn fel un llwyddiannus a soniodd am gynlluniau oedd wedi eu cwblhau, rhai eraill oedd wedi symud ymlaen a rhai pellach oedd wedi eu dechrau. Roedd Cymuned Llanedi, unwaith eto, wedi derbyn gwasanaeth da gan ei Chyngor. 

Dywedodd Mrs. Thomas bod ei Chydweddog Mr. G. Thomas a hi wedi cael pleser o’r mwyaf o’r digwyddiadau niferus yr oeddent wedi gallu mynychu â balchder ar ran y Cyngor yn ystod ei blwyddyn yn y swydd ac iddynt dderbyn groeso cynnes bob tro. Gorffennodd gan estyn diolchiadau diffuant i’r Is-Gadeirydd, y Cynghorydd J.L. Griffiths, i’r Clerc, Mr O.J. Jones, i’r Tirfesurydd, Mr. E. H. Jones ac, i orffen, i’w gŵr a’i chydweddog, Mr G. Thomas, am eu cefnogaeth pybyr a’u cymorth diball.

NODWYD.

2.     Diolch i’r Cadeirydd Presennol
Yn dilyn cynnig gan y Cynghorydd R.C. Roberts, wedi’i eilio gan y Cynghorydd J.T. Jones, tra i’r ddau dalu teyrnged i wasanaeth ffyddlon ac, yn aml, anweledig y Cynghorydd Mrs. B. Thomas i’r Cyngor ac i Gymuned Llanedi,

PENDERFYNWYD YN UNFRYDOL rhoi diolchiadau diamod y Cyngor i’r Cadeirydd Presennol am y modd yr oedd wedi ymgymryd â’i dyletswyddau dros y flwyddyn flaenorol.

3.     Ethol y Cadeirydd Newydd
Gofynnodd y Cadeirydd Presennol am enwebiadau ar gyfer swydd y Cadeirydd ar gyfer y flwyddyn 2009-2010.

Yn dilyn cynnig gan y Cynghorydd R.B. Evans, wedi’i eilio gan y Cynghorydd D.T. Enoch, ac ar ôl iddynt gyfeirio at nodweddion arbennig eu henwbai a’u hyder yn ei gyfaddasrwydd ar gyfer gwneud y swydd yma, 

PENDERFYNWYD YN UNFRYDOL ethol y Cynghorydd J.L. Griffiths fel Cadeirydd Cyngor Cymuned Llanedi ar gyfer y flwyddyn 2009-2010.

Yna, estynodd y Clerc wahoddiad i’r Cynghorydd Griffiths i ddarllen ac arwyddo’r Datganiad Derbyn Swydd ac wedi gwneud hynny, arwisgwyd y Cadeirydd Newydd â Chadwyn a Bathodyn ei Swydd gan y Cadeirydd Blaenorol.

Estynnodd Mrs. Thomas ei llongyfarchiadau i’r Cadeirydd Newydd a rhoddodd ei dymuniadau gorau iddo cyn gorffen ei rhan yn y gwasanaeth gan adael ei rôl fel Cadeirydd y Cyfarfod a gwahodd y Cadeirydd Newydd i gymryd ei lle.

NODWYD.

      5.     Anerchiad y Cadeirydd Newydd

Wedi cymryd ei le fel Cadeirydd, diolchodd y Cadeirydd Newydd i’r Aelodau am y fraint yr oedd wedi derbyn am yr ail dro. Roedd yn edrych ymlaen i ymgymryd â dyletswyddau’r Cadeirydd ar gyfer y flwyddyn nesaf ac ychwanegodd ei deyrnged i’w rhagflaenydd am ei hymroddiad i wasanaethu’r gymuned. Bu Mrs. Thomas yn rhagflaenydd iddo pan dderbyniodd swydd y Cadeirydd y tro o’r blaen a derbyniodd gefnogaeth ac arweiniad gwerthfawr iawn ganddi bryd hynny.

NODWYD.

6.     Ethol Is-Gadeirydd Newydd
Gofynnodd y Cadeirydd Newydd am enwebiadau ar gyfer swydd yr Is-Gadeirydd ar gyfer y flwyddyn 2009-2010.

Yn dilyn cynnig gan y Cynghorydd S.J. Lloyd-Janes, wedi’i eilio gan y Cynghorydd Mrs. H.T. Funnell, ac ar ôl iddynt gyfeirio at ei gyfaddasrwydd ar gyfer gwneud y swydd yma, 

PENDERFYNWYD YN UNFRYDOL ethol y Cynghorydd G.B. Thomas fel Is-Gadeirydd Cyngor Cymuned Llanedi ar gyfer y flwyddyn 2009-2010.

Arwisgodd y Cadeirydd Newydd y Cynghorydd G.B. Thomas a’i gydweddog Mrs. G.B. Thomas â’i Bathodynnau priodol. 

NODWYD.

7.     Y Fendith

Dan wahoddiad y Cadeirydd Newydd, darllennodd y Parchedig W.G.M. Roberts ddarn priodol o’r Beibl ac yna estynnodd fendith ysbrydol ar waith y Cyngor ar gyfer y flwyddyn ganlynol. I orffen, ymunodd pawb mewn gweddi addas.

Diolchodd y Cynghorydd J.L. Griffiths i’r Parchedig Roberts am ei gyfraniad hynod addas a gwerthfawr i’r cyfarfod.

NODWYD.

6. Gohirio’r Cyfarfod

Yna, cyhoeddodd y Cadeirydd Newydd y byddai Cyfarfod Blynyddol Cyngor Cymuned Llanedi yn cael ei ohirio tan ddydd Mercher, 20fed o Fai 2009 yn Arlan Gwili, Yr Hendy, i ddechrau am 6 y.h.

NODWYD.
Arwyddwyd:  ……………………………………..       Dyddiad: ……………………….

